
Naradaproktam Kashimahatmyam

నారదప్రోక్తం   కాశీమాహాత్మ్యమ్

కాశీపరతరం క్షేత్రం  క్షేత్రాణామధిదైవతమ్   ।
భుక్తిముక్తిప్రదం  పుణ్యం పావనానాం చ పావనమ్ ॥ ౪౪౭॥
తపోదానాదిధర్మాణామనన్తానాం పరం ఫలమ్ ।
యత్ప్రాప్త్యాఽఽహుశ్చ సా కాశీ కాశ్యతే సర్వదా యతః ॥ ౪౪౮॥
పరాత్పరతరం యత్తు తత్పరాత్పరతః శివః ।
స ఏవ కాశీ కాశీతి కథ్యతే కిం తతోఽధికమ్ ॥ ౪౪౯॥
కాశీ స్మృతాపి సంసారమూలనిర్మూలనక్షమా ।
సా సాక్షాత్సేవితా శైవైర్మోక్షదా   భవతి ధ్రువమ్  ॥ ౪౫౦॥
హన్త్యఘం స్మృతిమాత్రేణ  దృష్ట్వా  పుణ్యం తనోతియా ।
సా నిర్వాణైకనిలయా  కాశీ విశ్వేశ్వరాలయా ॥ ౪౫౧॥
యస్యాం శివోఽపి సతతం శ్రీమద్విశ్వేశ్వరాభిధే  ।
లిఙ్గే జాగర్తి సా కాశీ కలికల్మషనాశినీ ॥ ౪౫౨॥
చతుర్దశాపి  భువనాన్యేకతస్తులితాన్యపి ।
కాశీకోట్యమ్శకోట్యమ్శతుల్యాని న కదాచన ॥ ౪౫౩॥
కే వా వర్ణయితుం  శక్తా కాశీం ముక్తిప్రదాయినీమ్  ।
కాశీప్రభావో  వేదైశ్చాప్యభిష్టోతుం   న శక్యతే ॥ ౪౫౪॥
తిరస్క్రియన్తే బ్రహ్మాద్యాః  కాశీస్థైర్మశకైరపి   ।
అత ఏతాదృశీం కాశీం కో ను వర్ణయితుం  క్షమః ॥ ౪౫౫॥
చ్యవన్తే బ్రహ్మసదనాద్వైకుణ్ఠాదపి    వస్తుతః ।
మహాప్రలయకాలేఽపి  న కాశీవాసినాం చ్యుతిః ॥ ౪౫౬॥
ఏకార్ణవేఽపి  సఞ్జాతే  త్రిశూలాగ్రేణ   కాశికా ।
ఊర్ధ్వం  న యాతి విశ్వేశః సా కాశీ కేనమీయతే ॥ ౪౫౭॥

నారదప్రోక్తం   కాశీమాహాత్మ్యమ్

తృణాయ మన్యతే హీన్ద్రం  కాశీస్థః  పుల్కసోఽప్యతః ।
కాశీపురీసమం వస్తు కుత్ర కేనోపమీయతే ॥ ౪౫౮॥
యస్యాం భవానీ సతతం భవభీమభయాపహా ।
దదాతి పరమామృద్ధిం  సా కాశీ భుక్తిముక్తిదా ॥ ౪౫౯॥
యస్యాం తనువ్యయే జన్తోర్ముక్తిర్హస్తగతా    ధ్రువమ్  ।
సద్యో భవతి శుద్ధస్య  సా కాశీ సేవ్యతే బుధైః  ॥ ౪౬౦॥
కాశీనారప్రదానేన  పితరః పూర్వమాదరాత్ ।
నారదస్త్వం నారదోఽసీత్యుక్త్వా ముక్తాస్తతః  పరమ్ ॥ ౪౬౧॥
కిం వక్తవ్యం  మయా తత్త్వం కాశ్యాయా కల్మషాపహా ।
ఏతావదేవ యత్కాశీతత్త్వం జ్ఞాతం  మయాధునా ॥ ౪౬౨॥
ఇదం శివప్రసాదస్య  లేశేనేత్యవగమ్యతామ్ । ౪౬౩।౧।
॥ ఇతి శివరహస్యాన్తర్గతే  నారదప్రోక్తం   కాశీమాహాత్మ్యం సమ్పూర్ణమ్  ॥
-॥ శ్రీశివరహస్యమ్  ఉగ్రాఖ్యః  సప్తమాంశః । అధ్యాయః ౧౩ । ౪౪౭-౪౬౩।౧॥
- .. shrIshivarahasyam ugrAkhyaH saptamAMshaH . adhyAyaH 13 . 447-463.1 ..

Notes:

Devarṣi Nārada దేవర్షి నారద details to Himvānaహిమవాన about the glories of Kāśīకాశీ
- viz. KāśīMāhātmyamకాశీమాహాత్మ్యమ్; and that one can attain Kāśīకాశీ only by Grace

of Śiva శివ i.e. Śivānugraha శివానుగ్రహ .

